
MAATLA A GAGO A

ILE KAE SIMISONE?

 [Ngwanešu o bala Baahlodi 16:4-22—Mor.]
[Gomme gwa phethega ka morago, gore o ratile

mosadi ka moeding wa Soreke, yo leina la gagwe e bego
e le Delila.]
[Gomme marena a Bafilisita ba tlile godimo go yena,

gomme ba rile go yena, Mo goketša, gomme o bone
moo maatla a gagwe a magolo a letšego, gomme ke ka
mokgwa ofe re ka mo fenyago, gore re tle re mo tleme go
mo tlaiša: gomme re tla go fa yo mongwe le yo mongwe
wa rena dithoro tše makgolo a lesometee tša silibere.]
[Gomme Delila o rile go Simisone, Mpotše, ke a go

rapela, maatla a gago a magolo a letše kae, gomme ke
eng o ka tlengwago ka yona go ka go tlaiša.]
[Simisone a re go yena: Ge ba ka ntlema ka mašika

a šupago a matala ao a sa kago a omišwa, gona ke tla
fokola, le go ba bjalo ka mang le mang.]
[Ke moka marena a Bafilisita a mo tlišetša mašika a

šupago a matala ao a bego a se aa omišwa, gomme a mo
tlema ka ona.]
[Bjale go be go le banna ba robetše ka gare ba letile,

ba dula le yena ka kamoreng. Gomme o rile go yena,
Bafilisita ba godimo ga gago, Simisone. Gomme o
kgaotšemašika, bjalo ka tlhale e kgaolwa ge e kgwathile
mollo. Kafao maatla a gagwe a be a sa tsebje.]
[Gomme Delila o rile go Simisone, Bona, o ntlaeditše,

gomme o mpoditše maaka: gomme bjale mpotše, ke a go
kgopela, ke eng o ka tlengwago ka yona.]
[A re go yena: Ge e ba ba ka ntlema ka dithapo tše difsa

tšeo di sa kago tša dirišwa, gona ke tla fokola, gomme
ka ba bjalo ka mang le mang.]
[Delila kagona o tšere dithapo tše mpsha gomme a

mo tlema ka tšona, gomme o rile go yena, Bafilisita
ba godimo ga gago, Simisone. Gomme ba be ba mo
laletše ka mo kamoreng. Gomme a di kgaola matsogong
a gagwe bjalo ka tlhale.]
[Delila a re go Simisone, Go fihla ga bjale o ntlaeditše,

wa mpotša maaka: mpotše gore o ka tlengwa ka eng.
Gomme o rile go yena, Ge o ka loga mephotho e šupago
ya hlogo ya ka ka thapo.]

[Gomme o e kokotetše ka lemapo, gomme o rile go
yena, Bafilisita ba godimo ga gago, Simisone. Gomme
a tsoga borokong bja gagwe, a tloga a swere lemapo ka
thapo, le ka mologo.]
[Gomme o rile go yena, O ka kgona bjang go re, ke a

go rata, mola pelo ya gago e se na le nna? o ntlaeditše
makga a a mararo, gomme ga se wa mpotša gore matla
a gago a magolo a letše kae.]
[Gomme go diragetše, ge a mo phegelela ka dipolelo

tša gagwe letšatši le letšatši, a mo lapiša, moo soulo ya
gagwe e ilego ya tshwenyega go fihla lehung;]
[Gore o mmoditše pelo ya gagwe yohle, gomme o rile

go yena, Ga se nke go tle legare godimo ga hlogo ya ka;
ka gore ke bile Monasare go Modimo go tšwa popelong
ya mme wa ka: ge nka beolwa, gona maatla a ka a tla
tloga go nna, gomme ke tla fokola, le go ba boka motho
e ka ba ofe yo mongwe.]
[Gomme ge Delila a bone gore o be a mmoditše pelo

ya gagwe yohle, o rometše gomme a bitša barena ba
Bafilisita, a re, Rotogang ka pela, gobane o mpontšhitše
pelo ya gagwe yohle. Ka gona barena ba Bafilisita ba
tlile godimo go yena, gomme ba tliša tšhelete ka seatleng
sa bona.]
[Gomme o mo robaditše godimo ga matolo a gagwe;

gomme o biditše monna, gomme o mo dirile gore a beole
mephotho e šupago ya hlogo ya gagwe; gomme a thoma
go mo tlaiša, gomme maatla a gagwe a tlogile go yena.]
[Gomme o rile, Bafilisita ba godimo ga gago, Simisone.

Gomme a phafoga go tšwa borokong bja gagwe, gomme a
re, ke tla ya ntle bjalo ka dinako tša pele, le go itšhikinya
ka bonna. Gomme ga se a tseba gore MORENA o tlogile go
yena.]
[Eupša Bafilisita ba mo tšere, gomme ba gontše mahlo

a gagwe, gomme ba mo tlišitše tlase Gasa, gomme ba mo
tlema ka ditlemo tšamphiri; gomme o ile a šila ka ntlong
ya kgolego.]
[Golebjalo moriri wa hlogo ya gagwe o thomile go gola

gape morago ga ge a beotšwe.]
2 Ke mo go bose go ba mo bošegong bjo, le sebakabotse se
sebotse se go bolela le sehlopha se sa mogau kudukudu sa batho
ba Bakriste. Le madume go lena bohle. Gomme matšatši a ao ke
bilego fa e bile amangwe amatšatši a letago kudukudu a bophelo
bja ka.
3 Gomme mosong wo ge ke be ke dira boipolelo bja ka bja
se sengwe seo ke se dirilego phošo, modiredi ka morago ga
modiredi, gomme monna wa kgwebo ka morago ga monna wa

kgwebo o kopane le nna, a lla, morago kua go ya ntle le go rapela
go kgabola. Kafao, ke rata seo. Yo a tsebago gore ge feela go na
le boipolelo, gabotse, go na le dikholofelo bakeng sa tsošeletšo,
a ga e gona? Gomme kafao, re thabetše seo.
4 Gomme bjale, bošegong bja go feta, Ngwanešu Roberts wa
rena wa go hlomphega o lebišitše molaetša wa gagwe thwi go
Borakgwebo ba Bakriste, kafao ke naganne bošegong bjo ke tla
lebiša mantšu a se makae ke bego ke tla a bolela go kereke,
gobane go ne bontši bja badiredi ba go thekga ka mašeleng fa,
bao ba lego ka kopanong. Gomme kafao, ke naganne ke tla lebiša
se go kereke. Thuto ya ka ke bošegong bjo, ke:Maatla A Gago A
Ile Kae, Simisone?

A re inamišeng dihlogo tša rena feela nakwana bakeng sa
thapelo.
5 Morategi Tate wa Legodimong, ge re etla go Wena ka dipelo
tša rena tšohle, le maatla a rena ohle, le tšohle tše di letšego ka go
rena, re kgopela kgaogelo ya Gago, le gore ge se sengwe seo re ka
bego re se dirile goba re se boletše, goba ebile go ba le kgopolo,
seo se bego se sa kgahliše go Wena, re tla kgopela, Morena, gore
O tla re lebalela bakeng sa dilo tše, ka gore ke therešo re nyaka
go ema ka Bogoneng bja Gago letšatši le lengwe, re phuthetšwe
ka toko ya Morwa moratwa wa Gago, Morena Jesu, re loketše go
amogelwa ka Mmušong wa Gago.
6 Gomme bjale, ge re sa le ka monaganong wa rena wamaleba,
re kgopela tebalelo ya dibe tša rena tšohle. Gomme go ka no tla
nako ka bophelong bja rena moo re tla bitšwago ka pela, gomme
ra se be le nako go sokologa. Re a rapela bošegong bjo, Morena,
bjalo ka ge Lentšu le badilwe go rena, a nkeMoyawoMokgethwa
o tšee Mantšu ao gomme o A aroganye go dipelo tša rena bjalo
ka ge re ne tlhoko.
7 Re tla rapela gape, Morena, gore O tla tšwelapele go
šegofatša khonferense ye. Ka morago…Re nyaka go Go leboga
bakeng sa se se boletšwego, bakeng sa mašole a go hlomphega le
bogale a sefapano, bao ba boletšego tlhokofalo ya pelo ya bona
ka bopaki le dithero. Gomme tšohle tšeo di dirilwego, re a e
leboga, le go kgopela gore O tla tšwelapele.
8 Šegofatša Ngwanešu Shakarian, le Borakgwebo bohle ba
Bakriste, le modiredi yo mongwe le yo mongwe, le mokgatlo wo
o kgobokanego mmogomo. A nke se se retologele go ba ye nngwe
ya dikhonferense tše kgolokgolo tšeo di swerwego ka Lebopong
la Bodikela. A nke se sengwe se direge mo ka letšatšing le le
latelago goba a mabedi, Morena, seo se tla no tsošago naga yohle
ya California, le go ba tliša go tshokologo le tsebo ya mogau wa
go phološa wa Jesu Kriste Morena wa rena. Re šegofatše mmogo
bjale, ge re letetše Moya wo Mokgethwa go re direla bošegong
bjo. Ka gore re a e kgopela, ka Leina la Jesu, Morwa wa Gago.
Amene.

9 Moisa yo Simisone, ka mehla o bile go nna mohuta wa
semelo sa go ikgetha sa Testamente ya Kgale. Ke elelwa thero
ya mathomo ye nkilego ka e tšea go leka go rera ka yona e
bile: Simisone, Monna Yo Maatla Wa Bogale, gobane ke—ke rata
maatla, gomme Simisone o bile le maatla, maatla a Morena.
10 Ga se ke kgone go mo dumela go ba tšitširipa ye kgolokgolo,
ya pele ga histori, go ka se be letago go Modimo go bona monna
yo mobjalo a tšea mabati a toropokgolo gomme a a rwalela
godimo ga thaba, goba go bolaya tau ka diatla tša gagwe. Eupša
ke dumela Simisone go no ba gannyane nthatana, se re ka se
bitšago, kgopana, feela moisa yo monnyane nthatana. Gomme ge
Moya wa Morena o tlile godimo ga gagwe, fao ke mo Modimo a
hweditšego letago; ba tsebile go be go ka se kgone go ba maatla a
gagwe mong a bego a ka kgona go dira seo, kafao e be e swanetše
go ba maatla a Morena.
11 Modimo o tšea dilo tše bonolo go ya Gagwe…a dira mediro
ya Gagwe ye megolo, gomme feela dilo tša tlwaelo. Dinako tše
dingwe re feta thwi ka godimo ga selo sa kgonthe seo Modimo a
nyakago go se šomiša, go leka go hwetša se sengwe se segolo.
12 Bjalo ka ge ke boletše, Simisone le Delila ke selo se segolo
boka kereke, ke nyaka go ba swantšha ka tsela yeo bošegong
bjo. Simisone o be a le monna yo mogolo ge feela a be a latela
Morena. Gomme ge feela a bolokile melao ya Modimo, a sepetše
le Modimo, Modimo o mo šomišitše. Gomme O dirile kereke go
swana, ge feela kereke e sepela le Modimo le go boloka melao ya
Modimo, Modimo a ka šomiša kereke, eupša ge kereke e tepogela
ka thoko, bjalo ka ge Simisone a dirile, gona Modimo a ka se
sa šomiša kereke gape, O swanetše go hwetša se sengwe gape
go šoma ka sona, gobane A ka kgona feela go šomiša kereke,
mokgatlo, goba motho ka motho ge ba sepela ka go botega ka
melaong ya Gagwe.
13 Gomme Simisone o dirile gabotse ka kgonthe, o hweditše go
thoma go gobotse, gomme o dirile gabotse go fihla a thoma go
kgeana. Gomme ge a thoma go kgeana, o tsene bothateng, yeo
e bile kgato ya gagwe ya mathomo ya go kgeloga. Gomme ke a
dumela bošegong bjo, yeo ke kgato ya mathomo ya go kgeloga
go kereke, ge e thoma go kgeana le mosedumele. Mosadi yo wa
Mofilisita o be a le mosedumele, gomme Simisone o ile a tanywa
ke bobotse bja gagwe. Gomme ke nagana gore kereke e dirile
bontši bjo bogolo bja seo, go gogelwa, bjalo ka ge e thomile go
kgeana lefase, le go leka go itshwantšha ka boyona ka morago ga
lefase.
14 Simisone o tsene ka go sehlopha se sebe. Gomme ka mehla o
kgona go elelwa gore ge o le ka go sehlopha se sebe, o ka ntle ga
thato ya Morena. Mami wa ka wa kgale wa borwa o be a fela a
mpotša, “Ge o robala le mpša ye e nago le matsetse, o tla tsoga
le matsetse.” Yeo gabotse ke tlhagišo ya go befa, eupša e na le

bontši bja go tlwaelega, kgopolo ya letšatši le lengwe le le lengwe
go yona. O no se kgone go ikamanya ka bowena le dilo tša lefase
gomme—gomme wa letela, go dula semoyeng le go kokobela pele
gaMorena. O tsebja ka sehlopha sa gago.Go na le polelo ya kgale,
“Mpontšhe sehlopha sa gago, ke tla go botša o mang.”
15 Gomme ge kereke e thoma go phela le lefase, gona ga e fete
lefase, e tšwela ka ntle ga kopanelo ya Moya wo Mokgethwa,
e tšwela ka ntle ga sehlopha sa Modimo, le sa barongwa, le sa
bohwa bja Modimo, ge e thoma go kgeana bjalo ka ge Simisone
a dirile.
16 Gomme moo kereke e thomilego go kgeana ga yona, e bile
ge e thoma go leka go ekiša ka morago ga dilo tša lefase, go
bona katlego yeo lefase le ka e neago. Gomme ga se ra ke ra
hlomamišwa ke Modimo go leka go dula ka setepeng le lefase.
Ga se nke ra ke ra ba bohlale le go phadima bjalo ka lefase.
Ke a dumela go ngwadilwe ka Mangwalong gore mmušo wa…
bana ba mmušo wa lefase le ba—ba bohlale kudu go feta bana ba
Mmušo, ke ditswerere, go bile ka tsela yeo go tloga ka Kaine le
Abele.
17 Bjale, re thoma go tloga go mokgwa wa kgale wa kopanelo
ka Moya wo Mokgethwa; re thoma go kgeana. Selo se tee re
thomilego go se dira, e bile ge Modimo a thoma go šomiša Kereke
ka go lebaka la pelepele, ka gona bona, selo sa pele ba se dirilego
e bile go kgatlofatša kereke, e bitšwago kereke ya Katoliki, e bile
mokgatlo wa mathomo. Gomme ga ke na le selo kgahlanong le
mokgatlo ge o thala mollwane wa wona go kopana le mokgatlo
wo o latelago, eupša ge o e boloka ka gare ga mellwane ya yona,
gomme go se kopanelo, gona yeo ke phošo.
18 Eupša kereke e thoma go leka go phethena ka morago ga
lefase. Gomme diabolo a ka no ba a naganne ba bile le Kereke e
tlemilwe ge e kgatlofaditše kereke ya Katoliki, eupša ge tlhohlo e
etla, “Bafilisita ba godimo ga gago, Simisone,” go tsogile Martin
Luther fale yo a thaotšego thapo ye nngwe le ye nngwe, gomme
a tla pele a rera tokafatšo. Gomme diabolo o bone gore ao e be e
se maatla a a utilwego a Kereke.
19 Bjale, maikaelelo a Delila e be e le go hwetšamaatla a gagwe,
gomme fale moo a kago go mo hlekgemanya, morago ga ge a
hweditše maatla a gagwe. Gomme seo ke se diabolo a lekago go
se dira ka Kereke, ke go hwetša sephiri sela sa maatla. Eupša
dithapo tša Katoliki di ile tša robja ge Modimo a tsoša Martin
Luther.
20 Morago o mo tlemile gape. Lefase le mo tlemile ka kerekeng
ya Lutheran, eupša ge kgoeletšo e etla, “Bafilisita ba godimo ga
gago,” go tsogile John Wesley fale, tlhwekišo yela, mošomo wa
bobedi wa mogau, gomme ya roba dithapo.
21 Gomme ka gona ba E tlemile gape, gomme morago gwa tla
molaetša wo mongwe, “Bafilisita ba godimo ga ka…godimo

ga gago,” gomme morago gwa tsoga sehlopha sa Pentecostal,
seo se robilego di—di ditlhale tša go tlema tša mellwane ya
dikerekemaina, le go ya pele. Gomme bjale re ba hwetša ba no
nyakile ba tlemilwe. Seo se befile kudu, eupša ke therešo. Gomme
bjale re hwetša ka go kereke ya Pentecostal, sona selo seo lefase
le bego le se tlema ba bangwe, e tlemile kereke ya Pentecostal,
feela tlwa.
22 Selo sa pele re lekilego go se dira ke go leka go dira
dipontšho tše kgolo boka batho ba bangwe ba dira, go leka go
tšea bareri ba rena, badiša ba rena, badiši ba rena, le go ba dira
Dingaka tša Bokgethwa. Ga re hloke Dingaka tša Bokgethwa, re
hloka kolobetšo ya Moya wo Mokgethwa, ga re hloke dilo tšeo
magareng ga rena. Eupša fao ke mo e lekago go tlema Kereke.
23 Gomme ka gona, selo sa go latela ba lekilego go se dira ke
go tloga go kokobeleng ga Kereke, boikokobetšo bja Yona, le
go hwetša sehlopha sa go apara bokaonana, goba sehlopha sa
dirutegi tše kaonana ka kerekeng, go leka go tšea badiredi ba
rena le go ba romela kgole go seminari tsoko go ithuta thuto
ye ntši. Ge o dira seo, o no hlakola kereke gomme wa e tlema
ka maatla a Moya wo Mokgethwa. Yeo ke therešo tlwa. Bjale, re
hwetša gore ba dira seo go le bjalo.
24 A nke ke bolele se go lena: Yo mongwe o re, “Modiša wa rena
o be a fela a eba, ge ka kgonthe re bile le wa kgale, moreri wa go
tuka mollo bakeng sa Modimo…” Ba dumeletše seminari go ba
bitša lehono, sebakeng sa banna ba ba biditšwego ke Modimo.
Ba ya ka go yona bakeng sa tšhelete, thekethe ya dijo, goba go
ba yo mongwe.
25 Go fapana bjang go tloga go, ka kgonthe, Morena wa rena!
Ge A tlile lefaseng, O be a le Mohlala go rena bohle. Gomme O be
a le Mohlanka Morena, o tšere mošomo wa fasefase wo o bego o
ka kgona go ba: mohlapišamaoto, gomme a baMohlanka, efela O
be a leModimowa Legodimo gomme a baMohlanka, wa fasefase
wa fase.
26 Lehono, Modimo a ka šegofatša monna gannyane nthatana
le go mo fa kereke ye botse, gomme a ka se kgone go kgotsofala
go fihla a nyaka go direlwa, seo se laetša leswao la bolwetši
bja semoya. Ke feela mofokodi yo Jesu a mo diretšego. Bao ba
hlologelago go ba Rabi, Ngaka,Moruti, oo, a boikholo, a go hloka
modimo, maina a diabolo! Re banešu, gomme ga se rena ba lefase
le. Eupša seo ke se batho ba se hlologelago.
27 Gomme ge ba etla kopanong goba se sengwe gomme ba
sepeletše ka gare ka sefega sa go kokomoga le—le go ya pele,
gomme le swanetše go hwetša ditlhompho tša godimodimo go
batho bale. Ga re hloke ditlhompho go rena seng, ge ke nyaka
ditlhompho e ka ba dife, ke e nyaka e tšwe go Modimo Yo a fago
tlhompho ya therešo.

28 O ka kgona bjang go ba le tumelo ge o nyaka tlhompho yo
motee go tšwa go yomongwe? E no ba go tloša lebebe go tšwa go—
go tšwa go puno, ke go tšea ma—ma maatla a utilwego a Kereke,
e a a tšholla go tloga go batho. Re leka go itshwara boka lefase.

29 Bjale ga ke ne selo kgahlanong le dilo tše, eupša feela ka pela
ge, re lemoga gore dikhamphani tša motšoko, le disekerete, le
diCoca-Cola le dikhamphani tše dingwe, piri, ba tšere mananeo
a thelebišene, gomme ba no phatlalatša, gabotse ka pela, re leka
go swara yeo, le rena. Bjale, seo, ga ke bolele selo kgahlanong
le seo, eupša ga re mo go phenkgišana le lefase, re mo go rera
Ebangedi. Ke botse bofe e bo dirago go ba le sehlopha sa batho ba
bohlale ba dutše tikologong bao ba sa tsebego kudu ka Modimo
go feta ka mo Mokgothu a tsebago ka bošego bja Egepeta? Se
re se hlokago ke yo mongwe yo a tswetšwego gape ka Moya wa
Modimo, ba ba tsebago Modimo bjalo ka Mophološi wa bona le
go tseba mokgwa wa go ineela go Moya wo Mokgethwa.

30 Re ka go se—se sebopego sa go hlobaetša kudu, kereke ka
go sona yohle lehono. Gomme ba tšea badiredi ba rena le go ba
romela kgole ge ba na le pitšo ya Modimo bophelong bja bona,
le go ba romela kgole felotsoko go lefelo tsoko la go omiša le go
ba pompela go tlala ka mohuta tsoko wa seela sa go omeletša go
ya ntle, sebakeng sa go rera Lentšu le go tliša batho go tumelo
ka go Beibele ye Kgethwa le ka go Moya wo Mokgethwa, ba ba
ruta sehlopha sa dithutotumelo le saekolotši go ruta batho, le go
ba tšeela kgolekgole go tloga go Modimo go feta ka mo ba bego
ba le mathomong. Seo ke tlwa se mananeo a rena a thuto a re
tlišitšego go sona.

31 Modimo ga a tsebje ka thuto, ebile gaA tsebje ka saense, ebile
ga A tsebje ka selo e ka ba sefe sa lefase, e ka ba eng…Modimo
o tsebja feela ka tumelo, o dumela Modimo.

32 Ka serapeng sa Edene go be go le Mohlare wa Tsebo, gomme
motho ka go felela o lekeletše godimo gaMohlare wola wa Tsebo.
Elelwang, ge feela o phela ka tlase ga Mohlare wa Tsebo, o eja
kenywa ye e wago go tšwa go wona, o kgole go tloga go Mohlare
wa Bophelo, o ka se kgone go ba go bobedi ka nako ya go swana.
O dira ditšitširipa tša bohlale, yeo ke therešo, borafilosofi ba
bagolo, eupša ga re hloke bona mohuta wa borafilosofi, rena ka
Kerekeng re hloka ba go kokobela, Bakriste ba go tswalwa gape.

33 E nkgopotša ka kerekeleina ye nngwe le ye nngwe e leka go
ruta badiredi ba yona go boemo bja godingwana gannyane, go
hwetša sehlopha se sennyane se sekaone sa bohlale ka kerekeng.
Ba aga meago ye mekaonekaone bjale, batho ba Pentecostal, ba
bangwe ba bona ka go dimilione tša ditolara, gomme ba rera gore
Morena o a tla gonabjale. Eupša, ga go kwagale go nna. Le a
bona? Eupša ba e dira gobane lefase le a e dira, gobane ka moka
ga bona ba a e dira. Ga re kgathale se ka moka ga bona ba se

dirago, go phela gabotse pele ga Modimo, seo ke kgwekgwe ya
selo.
34 Eupša ka serapeng sa Edene, diabolo o kgethile hlogo ya
motho, Modimo, pelo ya gagwe. Gomme bjale diabolo o tla ka
go dihlalefi, gomme o tlišitše bodumedi bja gagwe go bohlale. O
tla tseba…ka se tsoge wa tseba Modimo ka bohlale, o swanetše
go Mo tseba ka tswalo ye mpsha, go tswalwa gape, go tšwago
pelong.
35 Boikgogomošo bja bophelo, kganyogo ya nama, se leihlo le
kgonago go se bona, eupša ge Modimo a etla ka gare, O ya ka
pelong ya motho le go mo dira a dumele dilo ka tumelo tšeo
mahlo a gagwe a sa kgonego go di bona, ka gore, “Tumelo ke
kholofelo ye e tiilego ya dilo tše di holofetšwego, bohlatse bja dilo
tše di sa bonwego.” Diabolo o nno e fetola go dikologa; gomme o
e dira go kereke ya Pentecostal.
36 Ke ba bona ngwaga ka ngwaga, ba wela thwi ka go seemo
sela sa go swana seo se wešitšego dikereke tše dingwe le go di
tlema. Ke therešo tlwa. “Tsebo, tsebo, bohlale ke sohle re tla
se kgopelago.” Gomme tsebo ye ntši ba e hwetšago, ba nagana
ba ka bolela bokaonana, ba šomiša thuto ye kaonana, ba bolela
saekolotši. Gomme ge ba dira seo, ba tloša batho go Beibele ye
Kgethwa ya Modimo, ba ba tloša go Bophelo le tumelo.
37 Bjale, go no nkgopotša ka puku ye nnyane ke bego ke e bala fa
ka Los Angeles nako ye nngwe ya go feta. Ga ke re se go nyefola,
eupša se nno ntlaba, se bile le sekwi se sebotse sa motho ka go
sona. Gomme e, a ke re tshegišo, eupša e be e le se sengwe boka
se: gore go be go le hoko ye e itšego ya kgogo, gomme go be go
le mokoko wo—wo monnyane, wa mahlo a go phadima, mosong
wo mongwe, wa tabogela godimo ga le—le lepokisi, gomme wa
thobola molomo wa gagwe wo monnyane kgahlanong le lepokisi
makga a mane goba a mahlano, gomme wa re, “Bahumagadi le
bakgomana ba hoko ye, ke tla rata go le fa thutofahlošo mosong
wo go le botša ke—ke hweditše tsebo ye ntši,” o rile, “feela ka fao
re swanetšego go sepediša selo se bakeng sa se sekaonekaone.
Ke tseba tšohle ka fao re swanetšego go dira go dira mafofa a
mabotse.”
38 Gomme dithojana tše nnyane tšohle ka matlotswana a tšona
a mannyane a lekeletše, di ile tša kwenkweliša gomme tša re,
“A ga a bogege?” Gabotse, seo se nkgopotša ka ba bangwe ba
bannyane ba, bareri ba seminari.
39 Ka gona selo sa pele le a tseba ke, o ile pele go re, “Ke
tseba feela mohuta wamaleba wa divitamine re swanetšego go di
šomiša go godišamafofa amabotse, gomme ka gona feelamohuta
wa maleba wa bophelo bjo re swanetšego go dira lefelo la rena
le—le lefelo le lekaonana go phela ka go lona mo.”
40 Gomme ge moisa yo monnyane a be a le thwi ka bogareng
bja polelo ya gagwe, mokoko wo monnyane o tlile o kitima go

tšwa ka ntle ga hoko, o se na mafofa a mantši godimo ga gagwe,
gomme o rile, “Motsotso feela, morwa,” o rile, “ke sa tǎwa go kwa
pego ya mafelelo, ya ditaba tša moragorago, dikgogo di rotogile
ka disente tše nne go ponto, gomme gosasa bohle re ya tlhabong.”
Kafao, ke botse bofe tsebo ya gago e bo dirago? Bokaone o loke
le Modimo, ke tabakgolo.
41 Thaga ye nnyane e kile ya dula godimo ga phata ya gagwe,
gomme o rile, “Ka go kerekeleina ye nnyane ye ya rena, ke nna
yo mongwe wa ditsweretswere go dithaga. Ke hweditše tsebo ye
ntši kudu, go fihlela ke tseba tšohle ka batho. Ba ka godimo ga
rena, ba realo, eupša ke tseba tšohle ka yona.”

Gomme e ka ba feela ka nako yeo, moprofesara wa Purdue o
ile a gatela godimo, gomme o rile, “Wena yo monnyane, selo sa
go se be bohlokwa,” gomme a thoma go bolela mantšu a mangwe
a magolo.
42 Gomme nonyana ye nnyane ya thoma go ponya mahlo a
gagwe le go lebelela, nnete o be a sa tsebe se a bego a bolela
ka sona. Gomme a thoma go bolela le thaga ye nnyane. Bjale, e
be e se gore thaga ye nnyane e be e sa kgone go bona, o be a na
le mahlo; e be e se gore o be a sa kgone go kwa, gobane o be a ne
ditsebe, eupša lebaka le a bego a sa kgone go kwešiša, o be a na
le bjoko bja thaga gomme o be a sa kgone go kwešiša batho.
43 Bjale, ke nagana yeo e no ba tsela bontši bja thuto ya rena
ya seminari le tsebo, yeo ke bontši kudu bja bjoko bja thaga;
re ka se kgone go kwešiša diphiri tša Modimo ka tsebo, gobane
se utollotšwe feela ke Moya wo Mokgethwa bjalo ka ge O tla se
utolla. Go na le go rera go gontši kudu ga bjoko bja thaga lehono,
tšohle ka ga se ba se tsebago ka yona, gomme o tla go hwetša
ga o tsebe selo, gobane menagano ya rena ye mennyane ya go
felela e ka kgona bjang go tsoge ya kwešiša monagano wa go
hloka magomo wa Ramaatlakamoka Modimo? Ga ke kgone go
e kwešiša, ka fao re ikgoboketšago renabeng tlase ka mokgwa
wola.
44 Lebaka le batho ba dirago dilo tše le go kgatlofatša batho, le
go ba le tše di ntšheditšwe ka pela gore re kgone go ya go bona
lenaneo le le itšego la thelebišene, go ne selo se tee feela seo se
peletago go nna: Ga ba tsebe Modimo, gomme ba leka go bea
kemedi ya se sengwe bakeng sa tswalo ye mpsha, seo ke se ba se
fetago ka thoko.
45 Bohle re a tseba gore Beibele e ruta tswalo ye mpsha. Gomme
ba dirile go šikinya diatla le se sengwe le se sengwe gape kemedi
bakeng sa tswalo ye mpsha, eupša e ka se tsoge ya tšea legato la
tswalo ye mpsha. E swanetše go ba boitemogelo bja go tswalwa
gape.
46 Bohle re a tseba gore mohuta e ka ba ofe wa tswalo ke
tlhakahlakano. Ge lesea le tswalwa, ge eba ke lebatong, ge
eba ke ka go mokgobo wa mooko, goba ka go kamora ye

pinki, ya sepetlele ya go kgabišwa, ke tlhakahlakano, eupša
e tliša bophelo. Seo ke se tswalo ye mpsha e lego sona, ke
tlhakahlakano, eupša e tliša Bophelo. Ga se setaele, goba
maitirišo, goba kwalakwatšo ya dithutotumelo, ke kolobetšo ya
Moya wo Mokgethwa. Gomme seo ke sephiri sa ya kgonthe,
Kereke ya go dumela: ya go tswalwa gape.
47 Oo, ke a tseba o emelela go tloga aletareng, o lla, le go
sehumula, le go tswinya, le go rotha ditete, eupša e tliša Bophelo.
E go ntšha kgokgorothwana, e go dira se sengwe seo o swanetšego
go ba, e ntšha lefase lohle le molala wa go thatafala go wena.
Gomme lehono, re no sepelela godimo, gomme ra re, “Ke tšea
Jesu bakeng sa Mophološi wa ka wa sebele.”
48 Seo se ka se tsoge sa tšea legato la tswalo ye mpsha, ge banna
le basadi ba etla aletareng le go lebala moo ba lego le ke mang a
lego tikologong ya bona, go fihla ka kgonthe ba ehwa gomme ba
tswalwa gape. Dikopano tša thapelo tša bošego bjohle le maatla
a Moya woMokgethwa di tla morago ka kerekeng gape, seo ke se
re se hlokago lehono ke tsošeletšo ye botse, ya nako ya kgale ya
Mokgethwa Paulo, le Moya wo Mokgethwa wa Beibele o rerwa
morago ka maatleng, efela mo bonolong bja go rera bjoo bo lego
maatleng a tsogo.
49 Moapostola yo mogolo Paulo o rile, “Ke tla go lena, e sego
ka mantšu a bohlale gore tumelo ya lena—ya lena e ke e agwe
ka bohlale bja batho, eupša ke tla ke rera maatla a Moya wo
Mokgethwa, gore tumelo ya lena e ke e agwe godimo ga Moya
wo Mokgethwa.” Kereke e hloka seo lehono. Gomme ge re dira
dilo tše dingwe kemedi le go ba wa maemo, le kgokgorothwana,
le go thatafala, re lahlegelwa ke sona sephiri, gomme mephotho
ya rena e a beolwa. Ke nnete tlwa.
50 Oo, Delila o tsebile mokgwa wa go e dira, o tsebile feela a
dire eng.
51 Letšatši le lengwe, Mokibelo wa go feta, mogatšaka le nna re
be re eya godimo lebenkeleng la krosari go hwetša dijo. Ga ke re
go tibatiba go se, ke a tseba ke ne leina la go šiiša bakeng sa se,
eupša ge e le phošo, ke phošo! O ka kgona bjang go homola ge
dilo di fošagetše? Bothata ke eng ka kereke lehono, e fetogile go
sadifala kudu. Modimo ga se nkatshadi, Modimo ke Modimo.
52 Tseleng ya rena godimo ka toropongkgolo ya rena ye nnyane,
ke a thanka re fetile bonnyane basadi ba makgolopedi gomme re
hweditše yo motee a apere sekhethe. Ka moka ga bona ba be ba
le tšona tše nnyane tša kgale’, diaparo tša bohlaswa tše basadi ba
di aparago. Mogatšaka o rile go nna, o rile, “Billy, a o nyaka go
mpotša mosadi yola ga a tsebe gore o hlobotše?” O rile, “Ge a sa
dire, gona monagano wa gagwe o llwe ke phehli, o a gafa.” Yeo
ke nnete.

Gomme ke rile—ke rile, “Hani, aowa, o no ba Moamerika, o
no latela metlwae ya Amerika.”

O rile, “Eupša lebelela, o ra go mpotša mohumagadi yola ga
a tsebe gore se a se dirago…?”
53 Ke rile, “Aowa, ga a tsebe, o no ba le moya wa Amerika
godimo ga gagwe.” Gomme ke rile, “Ge ke be ke le ka Finland,
ba ntšeetše tlase go ye nngwe ya tšela…” Ge go na le Mofini a
dutše fa, nka no se bolele lentšu le gabotse: sauna. Ke go hlapa,
go hlapa ga Sefinnish.
54 Ge ke fihla tlase lefelong, Moya wo Mokgethwa o mpoditše
go se ye ka kua. Gomme ge go bile, ke hweditše ba bile le basadi
ka fale go gohla banna. Kafao, ke rile go Ngk. Manninen, gomme
ke rile, “A o nagana seo se lokile?”
55 O rile, “Go no swana le ge go lokile go dingaka tša lena
tša Amerika di bea basadi mo tafoleng gomme di ba hlobodiše
gomme ba ba hlahlobe.” Ka fao, o a bona, moro wa legantshe le
letona, ke moro wa legantshe la tshadi. Le a bona? Pitša e ka se
bitše ketlele gore ke ye ntsho.
56 Gomme ka gona ge o eya ka Fora, fao, basadi bohle le banna
ba šomiša dintlwana tša go swana. Ge o eya ka Afrika, ka
dikarolong tša leswiswi tša masodi, ga ba apare diaparo e ka ba
dife le gatee. Eupša se ke se: ke setlwaedi sa setšhaba.
57 O rile, “Gona a ga re Maamerika?”
58 Ke rile, “Aowa, ka gore re tšwa Nageng ye nngwe. ‘Re baeti
le basetsebje mo, re nyaka Toropokgolo ye e tlago.’” Ke rile,
“Gobane re tswetšwe go tšwa…moya wa rena o tšwa Nageng ye
nngwe, e lego Legodimong, moo bokgethwa, le Modimo, le toko
di bušago le go rena. Gomme re ipolela gore re baeti le basetsebje.
‘Re nyaka Toropokgolo ye e tlago, ye Moagi le Modiri wa yona e
lego Modimo.’ Ga se ra lebelela dilo tše tša lefase.”
59 Gomme ge Moya wa Modimo o etla ka go motho, O a ba
fetola, O a go tutuetša. Bophelo bjo bo lego ka go wena bo a go
tutuetša. Gomme bothata ke eng ka kereke lehono, e ba selefase
kudu. Se re se hlokago ke Moya wo Mokgethwa ka go motho, ka
pelong; go tla tšea tswalo ye mpsha go dira seo, go fetola motho
yoo, go mo dira goba mosadi sebopiwa se seswa.
60 Ka go leswiswiswiswi la Afrika, ge ke bone basadi ba eme
fale ba ponoka boka ge ba etla lefaseng, gomme ge Moya wo
Mokgethwa o tlile godimo ga bona, go fihla go hlobola ga bona,
ba phuthile matsogo a bona gomme ba tloga, go fihla ba kgonne
go hwetša diaparo. Ka gona ba re bitša tlhabologo, gomme
ngwaga wo mongwe le wo mongwe re apola diaparo tše ntši,
gomme morago ra tleleima go ba le Moya wo Mokgethwa. Moya
woMokgethwa o ka se šome go motho o tee ka tsela e tee, gomme
go yo mongwe, ye nngwe.
61 Eupša a nke ke bolele ge eba ke Amerika, Finland, Fora, e ka
ba kae go lego, ge mosadi goba monna a tswetšwe ka Mmušo wa
Modimo, o ba sebopiwa se seswa gomme o emiša dilo tša lefase,

di hwile go yena, ka gore o hwile gomme bophelo bja gagwe bo
fihlilwe ka go Modimo ka Kriste, bo tswaleletšwe ke Moya wo
Mokgethwa.
62 Se re se hlokago lehono ke tsošeletšo, ke go šikinya, tsošeletšo
ya fešene ya kgale ya Pentecostal. Re tla ba bokaonana kudu ka
thamporini tlase khoneng, re itia dithamporine, go feta go phela
ka gomebušara ye megolo ye kaMoya waModimo o nyamišitšwe
go tloga go rena. Diabolo o tla go hlakola le go hula, seo ke sohle
a tsebago mokgwa wa go se dira.
63 Kgoši…Israele, ge la mathomo ba thomile go kgeloga ga
bona, ke eng e go dirilego? Ge ba etla godimo go tšwa Egepeta, ba
ile ba etwapele ke Kgoši ya Legodimo. Modimo o be a le Kgoši ya
bona, seo e be e le sephiri sa maatla a bona, seo e be e le sephiri
sa katlego ya bona, ke ka baka la gore Modimo e be e le Kgoši
ya bona. Eupša ba dirile eng ka morago ga ge ba dudišegile fase?
Yeo e be e le kereke ya Pentecostal ka sekai.
64 Mengwaga ye metelele ya go feta, ge Modimo a be a le Kgoši,
ge re etla ka kopanong gomme maatla a Modimo a wele, re
goeleditše, re tabogile gohle, re—re be re se ne dihlong. Eupša
re thoma go šetša ka fao Mamethodist ba e dirago, le ka fao
Mabaptist ba e dirago, ka fao Presbyterian ba e dirago, ga se
renaMamethodist, Mabaptist, goba Presbyterian, re Pentecostal,
re tswetšwe ka Moya wa Modimo. O se tsoge wa re tlemelela go
dilo tše bjalo ka tšeo.
65 Eupša lefase le thoma go hwetša moo sephiri sa gago se lego.
Ke eng e dirago maatla ale? Baisa ba ba dira eng? Ba hwetša le
go leka go bolela gore matšatši a mehlolo a fetile, “Ga go selo
se sebjalo bjalo ka phodišo Kgethwa. Gomme bohle ba mo ba
goelelago le go tumiša Morena, gomme maswao a ohle le matete
ga se a loka.”
66 Gomme ke ka gobane ga ba tsebe Modimo, ga se nke ba ke
ba tswalwa gape. Beibele ya Modimo e bolela gore O a swana
maabane, lehono, le go ya go ile, gomme maatla a Gagwe a a
swana. Ba tlile thari kudu go mpotša ka yona, ke itemogetše
yona, gomme ke tseba se ke bolelago ka sona. O sa le Modimo
gomme ka mehla O tla ba Modimo, gomme O no ba Modimo
kudu thwi fa ka moagong wo bošegong bjo bjalo ka ge A bile
ka Letšatši la Pentecost; re na le ditšhegofatšo tše di swanago,
selo se se swanago. Ge A ka kgona go tliša batho ka leemong la
go swana, selo sela sa go swana se tla šoma nako le nako.
67 Ke tikologo, ke tikologo ya gago. O ka kgona go tšea lee
gommewa le bea ka tlase ga se—se—se sealamedi, se tla phaphaša
kgogo go no swana. Gobaneng? Gobane ke tikologo ye e dirago
lee le phaphaše, ke tlwa. Ge Mobaptist, goba Mopresbyterian,
Mokatoliki, Molutheran, a ka tšea feela Tlhaku yela ya Bophelo,
Lentšu lela la Modimo ka pelong ya bona, ka tikologong ya
maleba, gore ga ba kgathale se kereke e se bolelago, ga ba

kgathale se lefase le se bolelago, ba nyaka Selo sela go tla
bophelong, Modimo o no ba le nnete go gogela ntle le go tšhollela
ntle Moya wo Mokgethwa godimo ga motho yoo bjalo ka ge A e
dirile ka Letšatši la Pentecost, gobane Yena keModimo. Eupša re
ka se tsoge ra e dira ka go ikaga renabeng, le go pitlagana kgole
go tloga go rena seng, le—le go gana maatla, le—le go ya pele, re
ka se tsoge ra kgona go e dira.
68 Ke ka lebaka leo ke ratago Borakgwebo ba ba Bakriste fa,
ke lefelo le tee o tsenago ba sa ne Moya, ke—ke…ba lokologile.
Yo mongwe le yo mongwe o tla mmogo le go hlahuna moti wa
go hlahunwa seng sa bona, bjalo ka go bolela, bona—bona ka go
felela ke kopanelo, ba bjalo, ka go felela ba ratana seng, gomme
ba rata Modimo, gomme ga ba tshwenyege ka dilo tša lefase,
difešene. Ke se re se hlokago lehono, ke go tla mmogo.
69 Tloga, o se dumelele diabolo go hlakola maatla ale a Moya
wo Mokgethwa go tloga go wena, seo ke Selo se re se hlokago,
Bjoo ke Bophelo bja kereke, tloša Bjoo gomme o na le lotše. Tloša
Moya ka kerekeng, o na le lotše. Ga re nyake lotše, seo ke sa
banna ba ba nyakago lotše, re nyaka kereke ye e tladitšwego
ka Moya wo Mokgethwa gomme Kriste ke Kgoši ya yona. Ke
ikwela bodumedi gonabjale, ee, gobane Modimo o tla ba le e Tee,
Kereke, e tswetšwego gape, e tladitšwe, e hlatswitšwe kaMading,
e tladitšwe ka Moya, tsholo yohle e ile. “Kagona ga go sa na go
lahlwa go bona bao ba lego ka go Kriste Jesu, bao ba sa sepelego
ka morago ga nama, eupša ka morago ga Moya.”
70 O tsena bjang ka go Kriste? “Ka Moya o tee bohle re
kolobeletšwa ka Mmeleng o tee ka Moya wo Mokgethwa.”
Sephiri seseo. Diabolo o e swere, o tseba feela mokgwa wa go
tla ka gare le go le hlakola, go le hlakola gore a e kgatlofatše. Le
tla re, “Gabotse, re fapana le sehlopha sela, re na le sehlopha se
sekaone sa bareri.”
71 Wena mokoko wo monnyane, wa seminari, wa go fepša ka
vitamine, wa go tswalwa ke seminari, a feela o a tseba gore
o lebantše pane ya go gadika? Gabotse, o goelela ka eng ka
lefaseng? Le a bona? Se o se hlokago lehono ke kolobetšo, ye
botse, ya fešene ya kgale ya Moya woMokgethwa go rerela batho
Bophelo bjo Bosafelego ka go Kriste, ka gore O phela feela go
swana lehono bjalo ka ge A bile nako yela. Ke botse bofe mafofa
a mabotse a bo dirago, le dihlalefi, go dira tšona dithojana tše
nnyane ka moka di apere ka ntle mo, le dilo go swana le tšeo?
A o a lemoga gore o lebile paneng? Ke botse bofe e go direlago?
Bohlale bjohle bja gago bo ya go reng?
72 Se re se hlokago lehono, ke go ya kgole le mohuta wola wa
dilo gomme morago go Moya wo Mokgethwa, morago go maatla
a Modimo, morago go dikopano tša fešene ya kgale, morago go
dikopano tša bošego bjohle tša go leta, le go rapela, le go dula go
fihla re hwile go borena. Seo ke se re se hlokago.

73 Delila, lefase, o hweditše sephiri sa kereke ya Pentecostal:
“Ge nka no kgona go hwetša maemo a gagwe, le go mo fa
dikereke tše kgolokgolo, le go mo fa ba bakaone, bareri ba go
rutega, go ka se be botelele, go fihla ke tla ba le yena a tlemilwe
gohle.” Gomme o no ba kgauswi le go e hwetša, le yena. Yeo ke
nnete. O e dirile.
74 Oo, nna, Israele, ge ba dudišegile, ge ba be ba le mosepelong,
go lokile, go be go lokile ge feela ba be ba sepela, eupša ge ba
fihla Palestina gomme ba iketla, ka gona ba thoma go dira…
ba nyaka go dira bjalo ka Bafilisita le lefase la Bantle, ba be
ba nyaka kgoši. Gomme ge ba amogetše Saulo bjalo ka kgoši ya
bona, ba ganne Modimo bjalo ka Kgoši ya bona. Gomme ge re
amogela dišitiši tša kerekeleina, le go šikinya diatla, le—le dilo
tša maemo, sebakeng sa Moya wo Mokgethwa, gabotse, gona re
gana gore Modimo ke Kgoši ya rena.
75 Go diregile eng? Mafelelong e ba hlahletše go Ahaba, go
mokgelogi wa go felela, gomme ba šitilwe go lemoga Kgoši ya
bona ya kgonthe ge A etla. Gomme seo ke selo se dikereke di
se dirilego lehono, ba amogetše filosofi yohle ye nngwe ye, le
thuto, le saekolotši, le—le dilo tšohle tše tša go fapana, gomme,
sebakeng sa go amogela Moya wo Mokgethwa. Gomme bjale
Kgoši o magareng ga Kereke gomme ga ba e tsebe. Ba E ganne,
feela tlwa ka tsela ye ba gannego Jesu kua, kafao kereke e a Mo
gana lehono. Gobaneng? Gobane ba amogetše kgoši ya lefaseng.
76 Le amogela bareri ka dithuto, sebakeng sa banna ba ba
tsebago Modimo, go diša dikereke. Bokaone ke be le lapa la ka le
ye go kwa moreri yo a bego a sa tsebe boABC ba gagwe, ge eba a
tseba Kriste, go feta go ba le bona ka thuto yohle ya bona; ba ya
sekolong go hwetša yeo. Eupša kereke ga e ka go lenaneo la thuto,
e bakeng sa maatla le ditšhupetšo tša Moya wo Mokgethwa, seo
ke se kereke e se hlokago bošegong bjo. Yeo ke nnete. Tlogang go
dilo tšeo.
77 Eupša, oo, Delila, selo sa pele le a tseba…Simisone o be a se
a swanela go be a dirile go ema ga gagwe ga mathomo. Ge Delila
a mo ponyaponyeditše mahlo a gagwe, o be a swanetše go be a
retolotše hlogo ya gagwe gomme a itshepelela. Efa o eme feela
nakwana gomme o tsene bothateng; Simisone o eme nakwana
gomme o tsene bothateng, gomme ge lefase le neela se sengwe go
kereke gobamotho kamotho, o se eme, tšwelapele o eya pele. Seo
ke se kereke e se hlokago bošegong bjo, ke gore o se eme bakeng
sa tše tša bohlale, tša boikgantšho bjamaemo, ke gore tšwelapele
o eya pele ka Moya wo Mokgethwa. E no tšwelapele o gatelela, o
eya pele. O šitilwe!
78 Ge re re, “Gabotse, bjale, kerekeleina ya rena ke ye
kgolokgolo,” seo ga se ne selo go dira le yona. “Oo, meyara wa
toropokgolo o tla kerekeng ya rena.” Seo go le bjalo ga se na selo
go dira le yona, ga go kgathale ke mang a tlago. Selo sa yona ke,

ke Kriste go tla, yoo ke Yo re nyakago go ba ka kerekeng. Ge e
le ka go mišene mo khoneng, goba ge e le ka paleising, e ka ba
kae Kriste a lego, yoo a swanetšego go ba gae go kereke, gae go
batho.
79 Eupša Delila, o ile a swanelwa ke go dira manka a rilego—a
rilego a kgonthe, gobane o ile a swanelwa ke go emiša Simisone.
O—o tsebile o be a le monna yo maatla waModimo, gomme o bile
le maatla a utilwego. Bjale, o ile a swanela go dira se sengwe go
dira mehuta yohle ya makatika go leka go mo emiša. Gabotse,
seo ke se lefase le se dirilego go kereke, le nno dira mehuta yohle
ya manka, “O ka kgona go dira se, goba o ka kgona go ba yo
mokaonana mo, o ka kgona go dira se, sela, le go ya pele,” go
fihla go fihlile lefelong go fihla kereke e le kgauswi le go hwa.
80 Ga re ne dikopano re bego re fela re eba le tšona. Batho
ba a bolela lehono, Billy Graham, le Ngwanešu Oral Roberts,
nnamong, rena bohle, re leka go bolela ka tsošeletšo mo
matšatšing a rena. Re ka kgona bjang go ba le tsošeletšo ge
feela kereke e tlemagane le lefase? O ka kgona bjang go e dira
ge Simisone a tlemilwe? Sephiri se tsebilwe, gomme Modimo o
beotše maatla a gagwe. Ga go sa na…Go fihlile lefelong go fihla
batho, bareri ba ba sealamedi ba re tlišitše lefelong, go fihla re
le ba melala ye methata kudu, go fihla batho ba go botega ba
dira metlae ka mokgethwa tsoko wa kgale yo a tla rapelago go
kgabola go ya phenyong, go kwa yo mongwe a goelela, goba a
bolela ka maleme, goba—goba a bonagatša maatla tsoko a Moya
wo Mokgethwa, gomme ka gona batho ba ba ipitšago Bakriste
bonabeng ba tla dirametlae ka batho bao. Bothata ke eng?Ke…
Selo sohle se se dirilego se beotše maatla.
81 Seo ke se se diregilego ka nakong ya Lutheran: Luther o be
a nepile, eupša ba ne sekolo se seswa ka fale, se thomile go beola
dilo tše Luther a boletšego ka tšona. Le a bona? Seo ke selo sa
go swana ka matšatšing a Wesley: ba bile le phodišo Kgethwa,
le mehlolo ya go fapana, le go ya pele, ba rerile tlhwekišo,
eupša ge dihlopha tše mpsha di tsena, ba thoma go e beola, le a
bona, go hwetša mephotho. Gomme selo sa go swana ka Moya
wo Mokgethwa ka kerekeng ya Pentecostal ka matšatšing a a
mafelelo, e thoma go beola mephotho, sephiri, “Hwetša lefelo,
emiša dikopano tša thapelo.”
82 Ke tseba kereke ya Pentecostal (Go no bolela le yo mongwe
a lego wa yona, go tloga mola ke bago fa.), gore kereke yela ya
Pentecostal e tšwametsotso ye lesometlhano ka pela ka Laboraro
bošego go bona lenaneo tsoko la thelebišene, bohle ba tloga go
ya lebatong la ka tlase go bogela lenaneo tsoko la thelebišene.
83 Modiredi o be a mpotša letšatši le lengwe, o ile go ja selalelo
le motho, gomme ge ba be ba sa lokiša selalelo, mogatša wa
modiredi yo o ile a swanela go ya go bogela Re Rata Susie, goba
se sengwe boka seo, pele ebile a ka ba apeela selalelo.

84 Ngwanešu, ke a go botša ge seo se etla, go laetša gore bophelo
bja legae…Ga go makatše re na le go seleka ga baswa, ga
go makatše sephiri se utolotšwe. E tlošitše kolobetšo ya Moya
wo Mokgethwa go tšwa go batho, gomme ba—ba ya bakeng sa
dilo tša lefase, go e na le go tla morago go Modimo. Emang,
lebelelang, theetšang! Go Tla ga Morena go batametše. Ke botse
bofe tsebo ya rena e bo dirago? Ke botse bofe meago ya rena ye
megolo e tla bo dirago? Ke eng ka dipolelo tša rena tša bohlale
di tla se dirago? Go tla tšea…
85 Ga go selo se tla emago ka Letšatši lela, eupša Madi a Jesu
Kriste, e hlatswitšwe ka Mading a Gagwe, gomme e apešitšwe
ka tokong ya Gagwe ka kolobetšo ya Moya wo Mokgethwa.
Ge kereke e lahlegelwa ke yeo, e ile. Gomme le kgona go e
bona e betilwe, e goketšwa, e bolela, Moya wo Mokgethwa o
nyamišitšwe ke dithutotumelo tša rena le kerekeleina ya rena,
le mellwane ya rena ya tumelothoko, le legoro la rena, le dilo
tša rena tša matsaka. Le a tseba tšohle tšeo ke makgapa pele ga
Modimo? Se re se hlokago ke kereke ye botse, ya go hlatswiwa
go hlweka, ya kgonthe ya go hlaka, diphesente tše lekgolo ntle
bakeng sa Modimo, ntle le ka ntle go se ne dihlong, ga go
poelamorago, ga re kgathale se lefase le se bolelago, re na
le Modimo, gomme Yena ke tšohle re tshwenyegago ka tšona,
gomme O ka dipelong tša rena, gomme re Mo rapela ka Moya
le ka Therešo. Seo ke se Modimo a se nyakago ka Kerekeng ya
Gagwe.
86 Delila o bile le nako ye thata, a mo laetša selo se tee, le selo
se sengwe, le selo se sengwe, go fihla mafelelong monna a wela
go yona. Gomme kereke e wetše go yona: dilo tša lefase. Gomme
selo sa pele le a tseba, go fihlile lefelong moo phodišo Kgethwa
e nno rakwa, ka kerekeng.
87 Ke ya dikopanong, gomme Morena, ka mpho ye nnyane ye A
mphilego yona ya—ya netefatšo ya tsogo ya Gagwe le go hlatha
ga Moya, gomme tšona dilo di tla direga, gomme ke bone batho
ba Pentecostal ba dutše, gomme ba re, “Aaaa!Ke a thanka seo se
lokile.” A o ka eleletšaMokriste wa go tswalwa gape, moomaatla
a Moya wo Mokgethwa a sepelago ka mokgwa wola, gomme a
hwile kudu ka dilo tša lefase, go fihla ba tla dula ka mokgwa
wola?
88 Badiradibe ba tla thoma go ya aletareng go loka le Modimo,
gomme Bakriste ba tla dula le go thwantšha motihlahunwa, ba
ba lebeletše. Yeo ke therešo. Ge go be go fela go eba ka kerekeng
ya Baptist, moo ke tšwago gona, Mabaptist a kgale a Kentucky
tlase fale, gobaneng, mošemane wa kgale wa modiradibe o be
a tla thoma go ya aletareng, go tla ba mami yo mongwe le
yo mongwe ka kua go dikologa molala wa gagwe; o be a tla
ba kgabola pele a fihla aletareng. Bothata ke eng? Ba beotše
sephiri, ba tlogile go bophelo bja thapelo, ba tlogile go Moya wo
Mokgethwa.

89 Mekoko ye e llago, dithaga tše di rutegilego tšeo di nago le
bjoko bja nonyana ya thaga, di leka go go hlalosetša dilo tšohle
tša ka gare le tša ka ntle tša Modimo. Ga o tsebeModimo ka tsela
yeo, o Mo tseba ge o tswetšwe gape, yeo ke tsela e nnoši o ka
tsogego wa kgona go Mo tseba. Modimo e sa le Modimo. O no ba
bontši Modimo lehono, bjalo ka ge A kile a ba. Ke Yena Modimo
yo a bego a le thabeng le Eliya, ke Yena Modimo yo a bego a le
ka legolong le Daniele, O no ba bontši…Ke Yena Modimo wa
Pentecost, ke Yena Modimo ka Kerekeng.
90 Kafao, se re hlokago go se dira bošegong bjo ke go tloga go
magoro ohle a rena le—le dilo tša matsaka, le go tla morago go
Modimo, go tla morago go Moya wo Mokgethwa, go tla morago
go dikopano tša thapelo tša bošego bjohle bjalo ka ge le bile tlase
fa bošegong bja go feta.
91 Ke a tseba se se a ripa, go bothata; ga ke rate go dira se.
Lena…Batho ba lena, ditolara tša Pentecostal di fepa bana ba
ka, ditolara tša Pentecostal di ntšea go dikologa lefase go rerela
bahetene. Ke a le rata, eupša ke ka baka leo ke le omanyago le
go tšwelapele ka tsela ye ke dirago. Ge ke bona lefase le etla ka
gare, ke a fišega. Ge ke bona mogatšaka a kgeana le monna yo
mongwe, le tla mpona ke mo šala morago thwi ka pela, gomme
yeo ke nnete, gobane ke a mo rata. Ge ke bona kereke e thoma
go kgeana le lefase, e tsoša se sengwe ka gare ga ka, nka se
dule go iketla, ke swanetše go bolela se sengwe. O ka mpitša
se o nyakago, ke no swanela go e ntšhetša ntle, ke—ke hufegela
kereke, ga ke nyake gore a raragane le lefase. Modimo ga a nyake
gore a ke a raragane le lefase. A nke a dule a lokologile, ge e ba
a swanetše go rapela mo mokgobeng wa thotobolo ya dikotikoti,
ge feela a lokologile ka Moyeng, mo tlogeleng a nnoši.
92 Ga a hloke diseminari, dirapa tša mabitla, goba e ka ba
eng e yago le yona, se a se hlokago ke kolobetšo ya Moya wo
Mokgethwa le mpshafatšo. Dafida o rile, “Mpshafatša phološo
ya ka…Bušetša thabo ya phološo ya ka.” Kereke e lahlegelwa
ke yeo, gomme seo se befile kudu, eupša ba a se dira, go le bjalo.
93 Gomme maatla a Modimo ga a sa šikinya kereke gape, a
no ba go tlwaelega kudu go bona, ba ya go dikologa, ba re,
“Gabotse, seo se botse gabotse. Um-hum,” ba ya pele go tloga.
Nna, e swanetše go re gapela matolong a rena tshokologong, e
swanetše go tliša marothi a megokgo, e swanetše go tliša phološo
le go thopa soulo. E swanetše, go Tla ga Morena go swanetše go
re gatelela thata kudu go fihla re tla ba khoneng ye nngwe le ye
nngwe yamokgotha, go leka go botša yomongwe. Dira se sengwe
ka yona, go tla ba thari kudu go e dira morago ga lebakana.
94 Kholofelo e tee ye re nago le yona, ge…Ke—ke a tswalela, go
bolela se: Kholofelo e tee re nago le yona, ge ba bile le Simisone a
tlemilwe, go ile gwa gola ntšhutu ye mpsha. Ke a rapela Modimo,
gore O tla gola go tšwa fa, felotsoko, ntšhutu ye mpsha yeo e tla

šikinyago Bafilisita boka ga se nke ba ke ba šikinywa pele. Ke a
dumela Modimo o tla ba le yona. Ge A ka se e dire ka dikereke,
O tla tšea rakgwebo wa Mokriste, O tla dira se sengwe gape,
eupša go tla ba le ntšhutu ya maatla, maatla a sephiri a Moya wo
Mokgethwa a godile gape, feela ka kgonthe bjalo ka e ka ba eng,
gomme e tla dira mošomomomatšatšing a mafelelo. Modimo efa
gore bohle re balwe le ntšhutu yela ge e hloga.

A re rapeleng.
95 Pele ke rapela, ka dihlogo tša lena di inamišitšwe, ke tla rata
go le botšiša potšišo ye bjalo ka ngwanabolena, yo a le ratago, go
bolela feela dilo tše, e sego go tla le go le phaphatha, eupša go ba
le nnete gore le lokile le Modimo: Ke ba bakae ba ka ratago go ba
le boitemogelo bjoo ba kilego ba ba le bjona,mpshafatšo kaMoya
wo Mokgethwa, ba tla rego, “Ngwanešu Branham, nthapediše
gonabjale, gore Modimo a mpshafatše maatla a ka”? Modimo
a go šegofatše. Lebelelang diatla tša lena, mogohle. “Modimo,
mpshafatša maatla a ka.” Oo, go makatša bjang! “Nkiše morago
Khalibari. A nke ke tlogele dilo tšohle tša lefase le, a nke ke
tlogele tšohle, gomme ke kgomarele go Wena.”
96 “Yo a ka se tlogelego tšohle, gomme a tšea sefapano sa gagwe
tšatši ka tšatši…”Ke mosepelo wa sehlabelo, ke mosepelo wo o
sa o phethenago kamorago ga lefase, Kriste keMohlala wa gago.
Ehwa tšatši ka tšatši gomme o sepele ka morago ga Jesu. Oo, a
nke A go fe, mogwera wa ka yo bohlokwa.
97 Oo!Ge o inamiša hlogo ya gago bjale, boloka kamonaganong
wa gago se o se nyakago. E re, “Modimo, nkiše morago, ga ke
kgathale se e se bitšago, ga ke kgathale se e lego, ga ke nyake,
gape, go kgeana le lefase, ke—ke nyaka go ba kgonthe.”
98 Ge kereke e ka no ya pele leModimo bjalo ka ge e swanetše go
ya, go ka se be le digole tše di itšego le ditlaišego go re dikologa.
Re swanetše go ipolela dibe tša rena. Re swanetše go…
99 “Dibe tša rena?” o re. “Gabotse, ga ke dire selo sa phošo, ga—
ga ke nwe. Ke…”
100 Ga se seo, ke tlhokomologo, dinako tše dingwe, ga e sepelele
godimo le Modimo, ga e dire ka go Moya wo Mokgethwa, ga se—
ga se go nošetša seo Modimo a go filego. O a O nyamiša.
101 Mosadi o tlile go nna bošegong bja go feta, gomme o rile
go nna, o rile, “Ngwanešu Branham, ke—ke babja kudu,” o rile,
“ga—ga ke sa na maatla ka thapelo. Ke…nna…Bophelo bja
thapelo bo tlogile go nna,” o rile, “gomme ke a tšofala kudu,
gomme ga—ga ke nyake go ya ka mokgwa wo.” Le a bona? O
nyamiša Moya go tloga go wena. A nke A tle go wena feela bjale.
102 Morena Jesu, go tliša sehlopha se sa batho go Wena, efela ka
bogale,Morena, ka Lentšu, le ripa boka tšhoša yamagalemabedi,
go tla le go ya. Eupša, Morena, ke dilo tšela tšeo di re dirago se
re lego. Ke Moya wo Mokgethwa wo o bolotšago, o ripa go tloša

nama yohle ya lefase, le go re fa Bophelo bjo boswa. E—e ka go
tswalo ye, Morena, bjalo ka peu ye e robetšego mobung, go fihla
peu yela e hwile le go bola, gomme ge e bola, gona bophelo bjo
boswa bo a tšwelela, go fihla kgopolo ya rena ya bohlale ka ga
Kriste e ehwa kudu go fihla e bodile, gona Bophelo bjo boswa bo
tla tswalwa. Bophelo bjo boswa bo ka kgona feela go tla ge lehu
le le gona; lehu le bophelo di amana mmogo.
103 Gomme, Tate, re a lemoga gore ge thoro ye mpsha, thoro
ye serolwana ye e yago ka mobung, yeo e lego ye thata le go
ba matswabadi le go fapana, ge e ehwa gomme e bola, gona
ye nnyane, tsebjana ye tala e tšwela ntle, ga se selo boka se se
yago fase, eupša ge se etla godimo, se a menega, phefo e a se
foka, gomme se boleta, ke bophelo bjo boswa, ke mmala wa go
fapana. Gomme go bjalo ka moleloko wa kereke wa matswabadi
yo a welago ka tlase ga sefapano, gomme o bola go go nagana ga
gagwe mong ga bohlale, eupša ge Bophelo bjo boswa bo tšwela
ka ntle ga seemo seo, gona o fapana gohlegohle ge a tšwela ka
ntle, o a phela, o a gola, o a tepatepa go Lentšu, go Moya. Ge
Moya o foka boka phefo godimo ga gagwe, o a sepela le go ba
ka mathoko go ya go Moya, moo a ilego a robala a thatafetše le
kgokgorothwana.
104 Modimo, efa bošegong bjo, gore motho yo mongwe le yo
mongwe yoo a phagamišitšego diatla tša bona, a nke Moya wo
Mokgethwa o hlole Bophelo bjo boswa. Gomme rena bohle,
Morena, ge re ehwa go renabeng, re tleleima go ba Pentecostal,
gomme a nke boitemogelo bja Pentecostal bo phulege go kgabola
godimo ga rena. A nke go nagana ga rena—ga rena beng go hwe,
gomme a nke Moya wo Mokgethwa o tšee taolo godimo ga go
beng ga rena—ga rena le go re dira se Modimo a tla ratago re
eba. Hlola ka go rena, Morena, tlhologelo, phišegelo, Morena,
phi—phi phišegelo go dira boebangedi, le go rera, le go paka, le
go dira se sengwe, go tšwelapele go sepela mosegare le bošego,
gobane go thari go feta re nagana.
105 Ka pela, Jesu o tla tla, gomme ge A sa dire, bophelo bja rena
ka pela bo tla be bo fedile, gomme ka gona gohle go kgabola
Bokagosafelego, re tla makala gobaneng re se ra dira bontši. Ke
ka baka la eng re se ra fetša diiri tšeo re di beilego go dikologa,
re tlatše, gomme ra ya, gomme ra dula ka bobodu? Gobaneng re
se ra tšwela ntle le go dira se sengwe ka yona?
106 Modimo, efa gore kopano ye e tla sepetšwa ke Moya wo
Mokgethwa mo bošegong bjo bo tlago. Efa, Morena, gore motho
yo mongwe le yo mongwe ka fa a ka se tlogele khonferense ye go
fihlela se sengwe se direga go bona. A nke Peu ye e bjetšwego
ka go mašego a mabedi goba a mararo a dithero, a nke di
nošetšwe ka maswao, le matete, le mehlolo go tšwa go Modimo,
le kolobetšo ka boswa ya Moya wo Mokgethwa, go fihla banna
le basadi ba tla tsoga ka go boswa bja Bophelo, bao ba bego ba
hlafile, ba ka tšea kholofelo ye mpsha, gomme ba ya pele ka go



20 LENTŠU LEO LE BOLETŠWEGO

Kriste go phethagatša mediro gore A kgone go tla gape. E fe,
Morena. Ka gore re a e kgopela, Leineng la Jesu. Amene. 

